Әлеуетті сатып алушылар үшін сауда-саттық (аукцион) өткізу  
ҚАҒИДАЛАРЫ 
Осы қағидалар күндізгі әдіспен, сауда-саттық (аукцион) қатысушыларының жеке қатысуымен сауда-саттық (аукцион) өткізу талаптары мен тәртібін анықтайды.  
1. Сауда-саттықты (аукционды) сауда-саттықты ұйымдастырушы/сенім білдірілген тұлға бастапқы құнын көбейту әдісімен немесе бастапқы құнын төмендету әдісімен өткізеді.  
2. Сауда-саттық (аукцион) сауда-саттықты ұйымдастырушының/сенім білдірілген тұлғаның сауда-саттықты өткізу әдісі мен оны өткізу қағидаларын жариялауынан басталады.   Сауда-саттыққа қатысушылардың және қатысушы тұлғалардың сауда-саттық (аукцион) барысына ықпал етуге немесе оны өткізу тәртібін бұзуға құқығы жоқ, олай болмаған жағдайда, ұйымдастырушы оларды аукционды өткізу залынан шығарып жіберуі мүмкін.   
3. Әр лот бойынша сауда-саттық ұйымдастырушының сауда-саттыққа қойылатын лот нөмірін, ТН
 атауын, ТН қысқаша сипаттамасын, бастапқы құнын, бағаның өзгеру қадамы мен аталған лот бойынша сауда-саттық (аукцион) қатысушыларының нөмірін жариялауынан басталады.  Ұйымдастырушы/сенім білдірілген тұлға сауда-саттықтың (аукционның) басталуын жариялайды. 
4. ТН жарияланған бағасымен сатып алу ниетін растаған қатысушы сауда-саттықтың (аукционның) басқа қатысушыларының ұсыныстары болмаған жағдайда сауда-саттық (аукцион) жеңімпазы болып танылады.  
5. Сауда-саттықты (аукционды) бастапқы құнын көбейту әдісімен өткізу тәртібі (бастапқы құны алдын-ала жарияланған қадаммен көбейетін әдіс):  
1) ұйымдастырушы/сенім білдірілген тұлға бастапқы құнын кемінде жарияланған қадамға көбейтеді. 
2) егер аукцион басталғаннан кейін 1 (бір) минут ішінде бірде-бір қатысушы жарияланған құны бойынша ТН сатып алу ниетін растамаса, онда сатылымның аталған нысаны бойынша аукцион өткізілмеген болып танылады.  
3) ТН бойынша сауда-саттық (аукцион) ең жоғары ұсынылған бағасына дейін өткізіледі. 
4) ұйымдастырушы ТН соңғы бағасын үш рет қайталайды және басқа ұсыныстар болмаған жағдайда осы ТН сату туралы жариялайды. 
5) ТН үшін ең жоғары бағаны ұсынған сауда-саттық қатысушысы жеңімпаз болып танылады. 
6) Егер ТН соңғы бағасына екі немесе одан да көп қатысушы ниет білдірсе, бірақ кейінгі қадамда бірде-бір қатысушы ниетін растамаса, ТН соңғы бағасына бірінші болып нөмірді көтерген қатысушы жеңімпаз болып танылады.  
6. Сауда-саттықты (аукционды) бастапқы құнын төмендету әдісімен өткізу тәртібі (бастапқы құны жарияланған қадаммен төмендейтін әдіс): 
1) бастапқы құны – Банк мүлікін сату (лот) бойынша сауда-саттық (аукцион) басталатын құн. 
2) ұйымдастырушы/сенім білдірілген тұлға бастапқы құнын кемінде жарияланған қадамға төмендетеді. 
3) ең төменгі құны – сауда-саттыққа (аукционға) қойылған Банк мүлікін (лот) одан төменге сатуға болмайтын құн. 
4) егер аукцион басталғаннан кейін 1 (бір) минут ішінде бірде-бір қатысушы аукционда ТН сатып алу ниетін растамаса, онда ТН бастапқы құны сауда-саттық (аукцион) басында ұйымдастырушы/сенім білдірілген тұлға жариялаған қадамға азаяды;  
5) егер бағасын азайтқаннан кейін 1 (бір) минут ішінде бірде-бір қатысушы ТН сатып алу ниетін растамаса, онда ТН соңғы жарияланған бағасы белгіленген қадаммен азаяды.  Жарияланған баға бойынша ТН сатып алу ниетін растаған қатысушы бағаны төмендету аукционының жеңімпазы болып танылады және аталған ТН бойынша аукцион өткізілген болып танылады; 
6) егер ТН бағасы белгіленген ең төменгі мөлшерге жетсе және қатысушылардың бірде-бірі ТН сатып алу ниетін растамаса, онда аукцион өткізілмеген болып танылады; 
7) егер бағасын азайтқаннан кейін 1 (бір) минут ішінде бірнеше қатысушы ТН сатып алу ниетін растаса, онда сауда-саттық (аукцион) бағаны көбейту әдісіне ұқсас өткізіледі.  
7. Сауда-саттыққа (аукционға) екіден кем емес қатысушы қатысса, онда сауда-саттық (аукцион) өткізілді деп танылады.  
8. Сауда-саттыққа (аукционға) сауда-саттық (аукцион) қатысушыларын тіркеу журналында тіркелген және қатысушының аукциондық нөмірін алған тұлғалар ғана қатыса алады.  
9. Өз ниетімен сауда-саттыққа (аукционға) қатыспаған қатысушының кепілдік жарнасын бірінші талап етуі бойынша ұйымдастырушы сауда-саттық (аукцион) күніне дейін кері қайтарады.  Бұл жағдайда сауда-саттыққа (аукционға) қатысудан бас тарту ұйымдастырушы атына жазылған хатпен рәсімделеді. 
10. Сауда-саттыққа (аукционға) қатысушылардың сауда-саттықтың (аукционның) өткізілуіне немесе ұйымдастырушы әрекетіне наразылығы болған жағдайда, онда ол аталған наразылығы баяндалған хатпен ұйымдастырушының басшылығына жүгінуге құқылы.  
11. Ұйымдастырушы бөлек лот бойынша сауда-саттық (аукцион) тура аяқталғанға дейін сауда-саттық (аукцион) жеңімпазынан төлем қабілеттілігін растауын талап ете алады.  
12. Өткізілген сауда-саттық (аукцион) қорытындылары бойынша және сауда-саттық (аукцион) жеңімпазы сатып алу бағасын енгізгеннен кейін ұйымдастырушы сатып алу-сату шартын жасайды.  
13. ТН-ға меншік құқығын тиісті тіркеуші органда рәсімдеу және ол бойынша барлық шығындар сауда-саттық (аукцион) жеңімпазына жүктеледі.  
14. Сауда-саттық (аукцион) талаптарына сәйкес сауда-саттық (аукцион) жеңімпазы сатып алу бағасын енгізбеген жағдайда, ұйымдастырушы сауда-саттықты (аукционды) өткізілмеген деп жариялайды, және жеңімпаз оны сатып алу құқығынан айырылады, бұл ретте кепілдік жарна оған кері қайтарылмайды.  Бұл ретте ТН-ны сауда-саттықта (аукционда) жеңімпаз бағасынан төмен, бірақ басқа қатысуылардан жоғары бағаны ұсынған тұлғаға сатуға болады.  
15. Сауда-саттықта (аукционда) сатып алу-сату шартын жасасудан бас тартқан жеңімпаз сауда-саттық (аукцион) нәтижелері туралы хаттамаға қол қойылу-қойылмауына қарамастан, сауда-саттыққа (аукционға) одан әрі қатысу құқығынан айырылады, және кепілдік жарна оған кері қайтарылмайды.  Бұл жағдайда сауда-саттық (аукцион) қайта басталады немесе ТН келесі сауда-саттыққа (аукционға) шығарылады.  
16. Жеңімпаздың кепілдік жарна сомасы соңғы есеп айырысу кезінде сауда-саттық (аукцион) нәтижесінде алынған сатып алу бағасының есебіне есептеледі.   
17. Ұйымдастырушы жеңімпаз атанбаған сауда-саттық (аукцион) қатысушысына енгізілген кепілдік жарна сомасын сауда-саттық (аукцион) қатысушысы шотының деректемелері көрсетілген кепілдік жарна сомасын кері қайтару туралы өтініш негізінде 5 (бес) жұмыс күні ішінде кері қайтарады.  
� Теңгерімдік нысан/Банк сататын мүлік  





